
 

 

 

 

 

ᓂᐅᕕᕐᕕᐅᕙᒃᑐᓄᑦ ᒪᓕᒃᑕᐅᔭᕆᐊᓖᑦ 

  



 

ᓂᐅᕕᕐᕕᐅᕙᒃᑐᓄᑦ ᒪᓕᒃᑕᐅᔭᕆᐊᓖᑦ  ᒪᒃᐱᕋᖅ 2 5−ᓕᖅᓯᒪᔪᓂᒃ 

1 ᐱᒋᐊᕐᕕᖓ 

B2Gold ᑯᐊᐳᕇᓴᒃᑯᑦ, ᐊᑕᐅᑦᑎᒃᑯᑦ ᓇᖕᒥᓂᖅᑯᑎᖏᑦ ᐃᓚᒋᔭᐅᔪᓪᓗ (“B2Gold” ᐅᕝᕙᓘᓐᓃᑦ “ᑲᒻᐸᓂᐅᔪᒥᒃ”), 

ᐱᓕᕆᖃᒻᒪᕆᒍᒪᔪᖅ ᓇᖕᒥᓂᕆᔭᒥᓐᓂᒃ ᐃᓕᖅᑯᓯᖃᑦᑎᐊᕐᓗᑎᒃ, ᒪᓕᒐᑎᒍᑦ, ᐃᓅᖃᑎᒌᖕᓂᒃᑯᓪᓗ 

ᑲᒪᒋᔭᖃᑦᑎᐊᕐᓗᑎᒃ. ᑕᒪᕐᒥᑦᑎᐊᖅ ᐋᖅᑭᒃᓯᒪᓕᖅᑎᑕᐅᔪᑦ ᖃᓄᐃᓕᐅᕐᓂᕆᔭᐅᔪᓪᓗ ᑲᒻᐸᓂᒋᔭᐅᔪᒥ ᑕᓯᐅᖅᑕᐅᕙᒃᐳᑦ 

ᐱᓪᓗᐊᖅᑕᕆᔭᒥᓐᓄᑦ: ᐊᔾᔨᒌᒃᑎᑦᑎᓂᕐᒥᒃ, ᐃᒃᐱᒋᔭᖃᑦᑎᐊᕐᓂᕐᒥᒃ, ᑕᑯᒃᓴᐅᑦᑎᐊᕐᓂᕐᒥᒃ, ᓵᑕᐅᓕᕈᓐᓇᕐᓂᕐᒥᒡᓗ. 

ᒪᓕᒃᖢᑎᒃ ᑖᒃᑯᓂᖓ ᑐᙵᕕᒋᔭᐅᔪᓂᒃ, B2Gold−ᒃᑯᑦ ᐅᒃᐱᕆᔭᐅᓕᖅᓯᒪᓂᖃᖅᓯᒪᕗᑦ ᑮᓇᐅᔭᓕᐅᕋᓱᐊᖅᑎᓄᑦ, 

ᓴᓇᔨᓄᑦ, ᐱᓕᕆᖃᑎᒋᔭᒥᓐᓄᑦ, ᒐᕙᒪᓄᑦ, ᓄᓇᓕᖕᓄᓪᓗ ᐊᐅᓚᕝᕕᒋᔭᒥᓐᓄᑦ. ᐃᓚᒋᐊᕐᒥᓗᒍ, B2Gold−ᒃᑯᑦ 

ᐃᒃᐱᒍᓱᑦᑎᐊᖅᑐᑦ ᐃᓄᐃᑦ ᐱᔪᓐᓇᐅᑎᖏᓐᓂᒃ ᓇᓗᓇᐃᖅᑕᐅᓯᒪᔪᓂᒃ ᓄᓇᕐᔪᐊᓕᒫᒥ ᐃᓄᐃᑦ ᐱᔪᓐᓇᐅᑎᖏᓐᓂᒃ. 

ᑲᒻᐸᓂ ᓂᕆᐅᒋᔭᖃᖅᐳᖅ ᐃᓄᖕᓂᒃ ᑎᒥᒋᔭᐅᔪᓂᒡᓗ ᐱᓕᕆᖃᑎᖃᖅᑐᓂᒃ, ᐅᑯᓄᖓ, ᑭᒡᒐᖅᑐᐃᔪᓄᓪᓘᓐᓃᑦ – 

ᐃᓚᒋᔭᐅᓪᓗᑎᒃ ᐱᖁᑎᖃᖅᑎᑦᑎᔩᑦ, ᐊᖏᕈᑎᒃᑯᑦ ᐱᔨᑦᑎᕋᖅᑎᖏᑎᒍᓪᓗ, ᐅᖃᐅᔾᔪᐃᔩᑦ, ᐊᖏᕈᑎᒃᑯᑦ 

ᐱᔨᑦᑎᕋᖅᑎᖏᑎᒍᓪᓗ, ᓂᐅᕕᖅᑎᑦᑎᔩᓪᓗ (ᐊᑕᐅᑦᑎᒃᑰᖅᑕᐅᓪᓗᑎᒃ, “ᓂᐅᕕᕐᕕᐅᕙᒃᑐᑦ”) – ᐊᒥᖅᑳᖃᑎᖃᕐᓗᑎᒃ 

ᑲᔪᓯᑎᑦᑎᓗᑎᒡᓗ ᑖᒃᑯᓂᖓᑦᑕᐃᓐᓇᖅ ᐱᓕᕆᐊᖃᒻᒪᕆᒍᒪᔪᒥᒃ. 

ᑖᒻᓇ ᓂᐅᕕᕐᕕᐅᕙᒃᑐᓄᑦ ᒪᓕᒃᑕᐅᔭᕆᐊᓖᑦ (“ᓂᐅᕕᕐᕕᐅᕙᒃᑐᓄᑦ ᒪᓕᒃᑕᐅᕙᒃᑐᑦ”) ᐋᖅᑭᒃᑕᐅᓯᒪᕗᖅ 

ᑕᓯᐅᖅᓯᔾᔪᑕᐅᓇᓱᒃᖢᓂ ᓂᐅᕕᕐᕕᐅᕙᒃᑐᑦ ᐃᓕᖅᑯᓯᕆᕙᒃᑕᖏᓐᓂᒃ ᐱᓕᕆᖃᑎᖃᓕᕌᖓᒥᒃ ᑲᒻᐸᓂᒋᔭᐅᔪᒥᒃ. 

ᐅᖃᓕᒫᖅᑕᐅᔭᕆᐊᖃᖅᐳᖅ ᐊᑕᐅᑦᑎᒃᑯᑦ B2Gold−ᒃᑯᑦ ᒪᓕᒋᐊᖃᖅᐸᒃᑕᖏᑦ ᐃᓕᖅᑯᓯᑦᑎᐊᕆᖕᓂᕐᒧᑦ 

ᓇᖕᒥᓂᕆᔭᐅᔪᓄᓪᓗ ᐃᓕᖅᑯᓯᕆᔭᐅᕙᒃᑐᓄᑦ, ᑕᒪᕐᒥᒃ ᑎᑎᖅᑲᑦ ᑲᑎᙵᓪᓗᑎᒃ ᑐᙵᕕᒋᔭᐅᖕᒪᑕ 

ᐃᓕᖅᑯᓯᑦᑎᐊᕆᖕᓂᕐᒧᑦ ᐊᒻᒪ ᑲᒪᒋᔭᖃᑦᑎᐊᕐᓂᕐᒧᑦ ᓇᖕᒥᓂᖃᕐᓂᕐᒧᑦ ᐱᓕᕆᔾᔪᓯᕐᓂᒃ. ᓂᐅᕕᕐᕕᐅᕙᒃᑐᑦ 

ᓂᕆᐅᒋᔭᐅᕗᑦ ᐅᖃᓕᒫᑦᑎᐊᕐᓗᑎᒃ, ᑐᑭᓯᐅᒪᓗᑎᒃ, ᒪᓕᒡᓗᑎᒡᓗ ᒪᓕᒋᐊᓕᖕᓂᒃ ᑕᕝᕙᓂ ᓂᐅᕕᕐᕕᐅᕙᒃᑐᓄᑦ 

ᒪᓕᒃᑕᐅᕙᒃᑐᓂ, ᐃᓚᖃᕐᓗᑎᒃ ᓇᓕᐊᖕᓂᑐᐃᓐᓇᕐᓂ ᐊᒃᑐᐊᓂᓕᖕᓂᒃ ᐊᖏᕈᑎᒃᑯᑦ ᐱᔨᑦᑎᕋᖅᑎᖏᑎᒍᓪᓗ, 

ᒪᓕᒃᑕᐅᔭᕆᐊᓕᖕᓂᒃ ᖃᓄᐃᓕᖓᓂᕆᔭᐅᔪᓂᒡᓗ ᑲᒻᐸᓂᒋᔭᐅᔪᒧᑦ. ᓂᐅᕕᕐᕕᐅᕙᒃᑐᖅ ᑲᒪᒋᔭᒃᓴᖃᖅᐳᖅ 

ᓴᓇᔨᖁᑎᖏᓐᓂᒃ, ᑐᑦᑕᕐᕕᖏᑦ, ᑳᓐᑐᓛᖃᖅᑎᑕᖏᓪᓗ ᖃᐅᔨᒪᑦᑎᐊᕋᓗᐊᕐᒪᖔᑕ ᐊᑐᖅᑕᐅᔭᕆᐊᓕᖕᓂᒃ 

ᓇᓗᓇᐃᖅᑕᐅᓯᒪᔪᓂᒃ ᑕᕝᕙᓂ ᓂᐅᕕᕐᕕᐅᕙᒃᑐᓄᑦ ᒪᓕᒃᑕᐅᕙᒃᑐᓂ. ᓂᐅᕕᕐᕕᐅᕙᒃᑐᑦ ᐅᖃᐅᓯᖃᑲᐅᑎᒋᔭᕆᐊᓕᒃ 

ᖃᓄᑐᐃᓐᓇᖅ ᐃᓕᖅᑯᓯᕆᔭᐅᔪᓂᒃ ᓱᕋᐃᔪᓂᒃ ᓂᐅᕕᕐᕕᐅᕙᒃᑐᓄᑦ ᒪᓕᒃᑕᐅᕙᒃᑐᓂᒃ ᑲᒻᐸᓂᒧᑦ. ᑲᔪᓯᑎᑦᑎᓂᖅ 

ᑕᒪᒃᑯᓂᖓ ᐊᑐᖅᑕᐅᕙᒃᑐᓂᒃ ᐱᒻᒪᕆᐊᓘᕗᖅ ᓇᓗᙱᑦᑎᐊᕈᒪᓂᕐᒧᑦ ᑕᑯᒃᓴᐅᑦᑎᐊᖅᑐᒥᒃ, ᐃᒃᐱᒋᔭᖃᑦᑎᐊᕐᓂᕐᒥᒃ, 

ᓵᑕᐅᓕᕈᓐᓇᕐᓂᕐᒥᒡᓗ ᓇᖕᒥᓂᕆᔭᐅᔪᓄᑦ ᐱᓕᕆᖃᑎᒌᒃᐸᖕᓂᕆᔭᐅᔪᓂᒃ. ᖃᐅᔨᒋᐊᒃᑲᓐᓂᕈᒪᒍᕕᑦ, B2Gold−ᒃᑯᑦ 

ᒪᓕᒃᑕᐅᒋᐊᓖᑦ ᐃᓕᖅᑯᓯᑦᑎᐊᕆᖕᓂᕐᒧᑦ ᓇᖕᒥᓂᕆᔭᐅᔪᓄᓪᓗ ᐃᓕᖅᑯᓯᐅᔭᕆᐊᖃᖅᐸᒃᑐᓄᑦ ᐊᒃᑐᐊᓂᓕᓕᒫᓪᓗ 

ᐊᐅᓚᑦᑎᕝᕕᖃᕐᓂᕐᒧᑦ ᐊᑐᐊᒐᐃᑦ ᐅᖃᐅᓯᐅᓯᒪᔪᑦ ᑕᕝᕙᓂ ᓂᐅᕕᕐᕕᐅᕙᒃᑐᓄᑦ ᒪᓕᒃᑕᐅᕙᒃᑐᓂ ᓇᓂᔭᐅᔪᓐᓇᖅᐳᑦ 

ᐅᕙᓂ: https://www.b2gold.com/sustainability/esg-reporting-portal/default.aspx 

2 ᑕᒪᐃᖕᓄᑦ ᖃᓄᐃᓕᖓᓂᖏᑦ 

ᓂᐅᕕᕐᕕᐅᕙᒃᑐᑦ ᕿᒥᕐᕈᔭᕆᐊᖃᖅᑐᖅ, ᑐᑭᓯᐅᒪᓗᑎᒃ, ᐊᒻᒪ ᐊᖏᕈᑎᖃᕐᓗᑎᒃ ᒪᓕᒋᐊᓕᖕᓂᒃ ᐋᖅᑭᒃᑕᐅᓯᒪᔪᓂᒃ 

ᑕᕝᕙᓂ ᓂᐅᕕᕐᕕᐅᕙᒃᑐᓄᑦ ᒪᓕᒃᑕᐅᕙᒃᑐᓂᒃ. ᑕᒪᓐᓇ ᐱᓕᕆᐊᖑᕙᒃᑐᖅ ᑕᑕᑎᕆᓂᒃᑯᑦ ᐊᑎᓕᐅᕐᓂᒃᑯᓪᓗ 

ᐊᖏᖅᓯᓂᕐᒧᑦ ᖃᓄᐃᓕᖅᓯᒪᓂᕆᔭᖏᓐᓂᒃ ᑎᑎᕋᕆᐊᓕᖕᒥᒃ ᐃᓚᓕᐅᑎᓯᒪᔪᒥᒃ ᑎᑎᕋᖅᓯᒪᓂᓕᒃ “A”−ᒥᒃ. 

 

A. ᒪᓕᑦᑎᐊᕐᓂᖅ ᐱᖁᔭᕐᒥᒃ 

ᓂᐅᕕᕐᕕᐅᕙᒃᑐᑦ ᒪᓕᒋᐊᖃᖅᐳᑦ ᑕᒪᐃᓐᓂᑦᑎᐊᖅ ᐊᑐᖅᑕᐅᔭᕆᐊᓕᖕᓂᒃ ᒪᓕᒐᕐᓂᒃ, ᒪᓕᒃᑕᐅᔭᕆᐊᓕᖕᓂᒃ, 

ᒪᓕᒋᐊᖃᖅᐸᒃᑐᓂᒡᓗ ᑕᒪᐃᖕᓂ ᐃᓂᒋᔭᐅᔪᓂ ᐱᓕᕆᕝᕕᒋᔭᒥᓐᓂᒃ. ᓄᓇᓕᖕᓂ ᒪᓕᒐᐃᑦ ᓴᙱᓂᖅᓴᐅᒃᐸᑕ 

ᑖᒃᓱᒪᙵᑦ ᓂᐅᕕᕐᕕᐅᕙᒃᑐᓄᑦ ᒪᓕᒃᑕᐅᕙᒃᑐᓂᒃ, ᓂᐅᕕᕐᕕᐅᕙᒃᑐᑦ ᓂᕆᐅᒋᔭᐅᕗᑦ ᒪᓕᖕᓂᐊᕐᓂᖏᓐᓂᒃ 

ᐊᑐᖅᑕᐅᔭᕆᐊᓕᖕᓂᒃ ᓄᓇᓕᖕᓂ ᒪᓕᒐᕆᔭᐅᔪᓂᒃ. 

 

B. ᐋᓐᓂᐊᖅᑕᐃᓕᒪᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᓗ 

B2Gold−ᒃᑯᓐᓂ, ᐊᑦᑕᕐᓇᖅᑐᒦᑦᑕᐃᓕᒪᓂᕐᒧᑦ ᓯᕗᓪᓕᐅᑎᑕᐅᑐᐃᓐᓇᐅᓯᒪᙱᑦᑐᖅ – ᐊᐃᕙᔾᔪᑕᐅᔪᓐᓇᙱᖢᓂᓗ 

ᐊᑭᒋᔭᖓ. ᑐᕌᒐᕆᔭᕗᑦ ᐊᔪᕐᓇᙱᑦᑎᐊᕈᓐᓇᖅᓯᒪᔪᖅ ᐱᒻᒪᕆᐅᓛᖑᓪᓗᓂᓗ: ᑭᒃᑯᓕᒫᑦ ᐊᖏᕐᕋᑦᑎᐊᖅᐸᒡᓗᑎᒃ 

ᐊᑦᑕᕐᓇᖅᑐᒦᓯᒪᙱᓪᓗᑎᒃ, ᖃᐅᑕᒫᑦᑎᐊᖅ. ᑕᒪᓐᓇ ᐊᑐᖅᑕᐅᕙᒃᑐᖅ ᑲᔪᓯᑎᑦᑐᒪᓪᓗᒍ, ᓂᕆᐅᒃᐳᒍᑦ ᓂᐅᕕᕐᕕᐅᕙᒃᑐᑦ 

ᐅᕙᑦᑎᓐᓄᑦ ᐃᓚᐅᓂᐊᕐᓂᖏᓐᓂᒃ ᐱᓕᕆᐊᖃᓪᓚᕆᒍᒪᓂᑦᑎᓐᓄᑦ ᐃᖅᑲᓇᐃᔭᕐᕕᒋᔭᐅᔪᒥ ᐋᓐᓂᖅᑐᖃᙱᓪᓗᓂ 

ᐋᓐᓂᐊᖅᑐᖃᙱᓪᓗᓂᓗ. ᑕᐃᒪᐃᓐᓂᖓᓄᑦ, ᓂᐅᕕᕐᕕᐅᕙᒃᑐᑦ ᓂᕆᐅᒋᔭᐅᓯᒪᕗᖅ ᐃᒪᐃᒋᐊᖃᖅᓯᒪᔪᖅ: 

- ᒪᓕᒃᑎᐊᕆᐊᓖᑦ ᐅᕝᕙᓘᓐᓃᑦ ᑕᒪᐃᑕ ᐊᑐᐃᓐᓇᐅᔪᐃᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪ 

ᐊᑦᑕᕐᓇᖅᑐᒦᑦᑕᐃᓕᒪᑎᑦᑎᓂᕐᒧᓪᓗ ᒪᓕᒐᖏᓐᓂᒃ ᐊᒻᒪ ᐊᑐᐊᒐᖏᓐᓂᒡᓗ. 

- ᐱᕕᖃᖅᑎᓪᓗᒋᑦ ᓴᓇᔨᐅᔪᐃᑦ ᖁᐊᖅᓵᕐᓇᙱᑦᑐᒥᒃ ᖃᓄᐃᙱᑦᑎᐊᖅᑐᒥᒡᓗ ᓴᓇᕝᕕᖃᕋᓗᐊᕐᒪᖔᑕ, 

ᐅᔾᔨᕐᓇᖅᓯᑎᑦᑎᓗᓂᓗ ᐃᓕᖅᑯᓯᕆᔭᐅᔪᓂᒃ ᑖᒃᑯᐊ ᓴᓇᔨᐅᔪᐃᑦ ᐃᓚᐅᑦᑎᐊᕐᓗᑎᒃ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖁᐊᖅᓵᕐᓇᖅᑕᐃᓕᒪᓂᕐᒧᓪᓗ ᐱᐅᓯᒋᐊᖅᑎᑦᑎᓂᐅᔪᓄᑦ. 

- ᒪᓕᑦᑎᐊᕐᓗᒋᑦ B2Gold−ᒃᑯᑦ ᐋᓐᓂᐊᖅᑕᐃᓕᒪᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ ᐊᑐᐊᒐᖏᑦ ᐊᒻᒪ 

ᐱᓕᕆᔾᔪᓯᖏᑦ ᖃᓄᑐᐃᓐᓇᖅ ᐳᓛᕆᐊᖅᓯᒪᑎᓪᓗᒋᑦ ᐱᓕᕆᑎᓪᓗᒋᓪᓘᓐᓃᑦ B2Gold−ᒃᑯᑦ 

ᓴᓇᕝᕕᒋᔭᖏᓐᓂᒃ. 

 

https://s204.q4cdn.com/324791784/files/doc_downloads/govdoc/policies/2025/B2GOLD_CEBC_EN.pdf
https://s204.q4cdn.com/324791784/files/doc_downloads/govdoc/policies/2025/B2GOLD_CEBC_EN.pdf
https://www.b2gold.com/sustainability/esg-reporting-portal/default.aspx


 

ᓂᐅᕕᕐᕕᐅᕙᒃᑐᓄᑦ ᒪᓕᒃᑕᐅᔭᕆᐊᓖᑦ  ᒪᒃᐱᕋᖅ 3 5−ᓕᖅᓯᒪᔪᓂᒃ 

C. ᐊᕙᑎᓕᕆᓂᖅ 

B2Gold−ᒃᑯᑦ ᑐᕌᒐᖃᖅᐳᑦ ᐱᑕᖃᖅᑎᑦᑎᑦᑕᐃᓕᒪᓂᕐᒥᒃ, ᒥᑭᒡᓕᒋᐊᖅᑎᑦᑎᓂᕐᒥᒃ, ᒥᒃᖠᒋᐊᖅᑎᑦᑎᓂᕐᒥᒃ ᐅᕝᕙᓘᓐᓃᑦ 

ᐋᖅᑭᒃᓱᐃᓗᑎᒃ ᐊᒃᑐᐊᓂᓕᐅᔪᓂᒃ, ᐊᕙᑎᒧᑦ ᐊᒻᒪ ᐊᒃᑐᖅᑕᐅᓯᒪᐃᓐᓇᕆᐊᖃᖅᓯᒪᔪᓄᑦ ᑲᒪᑦᑎᐊᖅᓯᒪᓗᑎᒃ 

ᑲᑐᔾᔨᓂᖃᖅᓯᒪᑐᐃᓐᓇᕆᐊᖃᖅᓯᒪᔪᓂᒃ ᐅᓗᕆᐊᓇᖅᑐᓕᖕᓂᒃ. ᒪᓕᒡᓗᒋᑦ ᑖᒃᑯᐊ ᐊᖏᕈᑎᒋᓯᒪᔭᖏᑦ, ᓂᐅᕕᖅᐸᒃᑐᑦ 

ᓂᕆᐅᖕᓂᕆᔭᐅᓯᒪᔪᖅ ᐃᒪᐃᒋᐊᓕᒃ: 

- ᒪᓕᒃᓯᒪᑦᑎᐊᕆᐊᖃᖅᑐᖅ ᑕᒪᐃᖕᓄᑦ ᐊᕙᑎᓕᕆᓂᕐᒧᑦ ᒪᓕᒐᖏᓐᓂᒃ ᐊᒻᒪ ᐊᑐᐊᒐᖏᓐᓂᒡᓗ 

ᓇᒦᓐᓂᕆᔭᒥᓐᓂᒃ. 

- ᓇᓗᓇᐃᖅᓯᑦᑎᐊᖅᐸᒡᓗᑎᒃ ᐊᐅᓚᑦᑎᕙᒡᓗᑎᒡᓗ ᐊᕙᑎᒧᑦ ᖁᐊᖅᓵᕐᓇᕈᓐᓇᖅᑐᓂᒃ ᐊᒃᑐᐊᓂᓕᖕᓂᒃ 

ᐊᐅᓚᓂᕆᔭᒥᓄᑦ. 

- ᖃᐅᔨᓴᕋᑦᑕᕐᓗᒋᑦ ᐊᕙᑎᒧᑦ ᐊᒃᑐᐃᓂᕆᕙᒃᑕᖏᑦ, ᐊᑐᓕᖅᑎᑦᑎᕙᒡᓗᑎᒃ ᐱᓕᕆᐊᒃᓴᓂᒃ 

ᐱᐅᓯᒋᐊᖅᑎᑦᑎᕙᓪᓕᐊᖏᓐᓇᕈᒪᓪᓗᑎᒃ ᐱᓕᕆᕋᑦᑕᖅᑕᒥᓐᓂᒃ. 

- ᒥᒃᖠᒋᐊᖅᑎᑦᑎᓗᓂ ᓱᕈᕐᓇᖅᑐᓂᒃ, ᐊᒃᑕᑯᓂᒃ, ᐊᑐᒐᒃᓴᓂᒡᓗ ᐊᑐᕐᓂᕐᒥᒃ. 

ᓂᐅᕐᕈᑎᓪᓗᒋᑦ ᓴᓇᔩᓪᓘᓐᓃᑦ B2Gold−ᒃᑯᑦ ᐅᔭᕋᖕᓂᐊᕐᕕᖓᓄᑦ, ᓂᐅᕕᕐᕕᐅᕙᒃᑐᑦ ᒪᓕᒋᐊᖃᒻᒪᕆᒃᑐᑦ B2Gold−ᒃᑯᑦ 

ᐊᕙᑎᓕᕆᓂᕐᒧᑦ ᐊᑐᐊᒐᖏᓐᓂᒃ ᒪᓕᒋᐊᓕᖏᓐᓂᒡᓗ, ᓇᓗᙱᑦᑎᐊᕐᓗᑎᒃ ᑲᒪᒋᔭᖃᑦᑎᐊᕐᓗᑎᒃ ᐃᓕᖅᑯᓯᖃᕐᓂᕐᒥᒃ 

ᒪᓕᑦᑎᐊᕐᓂᕐᒥᒡᓗ ᑲᒻᐸᓂᐅᔫᑉ ᑲᔪᓰᓐᓇᕈᓐᓇᕐᓂᕐᒧᑦ ᑐᕌᕆᔭᖏᓐᓄᑦ. 

 

D. ᓴᓇᔩᓪᓗ ᐃᓄᐃᓪᓗ ᐱᔪᓐᓇᐅᑎᖏᑦ 

ᑲᒻᐸᓂᐅᔪᖅ ᓴᙱᔪᒥᒃ ᐱᓕᕆᐊᖃᒻᒪᕆᒍᒪᕗᖅ ᓴᐳᔾᔨᓯᒪᓂᕐᒥᒃ ᐃᓄᐃᑦ ᐱᔪᓐᓇᐅᑎᖏᓐᓂᒃ ᑭᒃᑯᑐᐃᓐᓇᑦᑎᐊᑦ 

ᐊᒃᑐᖅᑕᐅᓯᒪᔪᑦ ᐊᐅᓚᓂᕆᔭᑦᑎᓐᓄᑦ, ᐃᓚᒋᔭᐅᓪᓗᑎᒃ ᓴᓇᔩᑦ, ᑳᓐᑐᓛᖃᖅᑎᐅᔪᑦ, ᓄᓇᓕᖕᒥᐅᑦ, ᐊᓯᖏᓪᓗ 

ᐱᖃᖃᑕᐅᔪᑦ. ᓂᕆᐅᒃᓯᒪᕗᒍ ᓂᐅᕕᕐᕕᒋᕙᒃᑕᕗᑦ ᑕᑯᒃᓴᐅᑎᑦᑎᓂᐊᕐᓂᖏᓐᓂᒃ ᑕᒪᑐᒥᖓ ᐱᓕᕆᐊᖃᒻᒪᕆᔪᒪᓂᕐᒥᒃ 

ᑕᒪᐃᓐᓂ ᑐᙵᕕᒋᔭᐅᔪᑎᒍᑦ ᐊᑐᖅᑕᐅᕙᒃᑐᑎᒍᓪᓗ. ᐅᑯᐊ ᓂᕆᐅᒋᔭᐅᕗᑦ ᓂᐅᕕᕐᕕᐅᕙᒃᑐᓄᑦ ᐱᔾᔪᑎᖃᖅᖢᑎᒃ 

ᓴᓇᔨᓂᒃ ᐊᒻᒪ ᐃᓄᐃᑦ ᐱᔪᓐᓇᐅᑎᖏᓐᓂᒃ: 

- ᓂᐅᕕᕐᕕᐅᕙᒃᑐᑦ ᐃᓚᐅᔭᕆᐊᖃᙱᓚᑦ, ᐃᑲᔪᖅᑐᐃᔭᕆᐊᖃᙱᓚᑦ, ᐱᕚᓪᓕᕈᑎᖃᕆᐊᖃᙱᓚᓪᓘᓐᓃᑦ 

ᑎᓕᐅᖅᑕᐅᓂᒃᑯᑦ, ᑕᐃᒪᐃᑦᑕᕆᐊᖃᖅᑎᑕᐅᓂᒃᑯᑦ, ᓄᑕᖅᑲᓂᒡᓘᓐᓃᑦ ᐃᖅᑲᓇᐃᔭᖅᑎᑕᐅᓂᕐᒥᒃ 

ᖃᓄᑐᐃᓐᓇᑦᑎᐊᖅ. 

- ᓂᐅᕕᕐᕕᐅᕙᒃᑐᑦ ᒪᓕᑦᑎᐊᕆᐊᖃᖅᐳᑦ ᐊᔾᔨᒌᒃᑎᑦᑎᓂᕐᒥᒃ ᓴᓇᓂᕐᒧᑦ ᐊᑐᖅᑕᐅᕙᒃᑐᓂᒃ ᐱᑎᑦᑎᕙᒡᓗᑎᒡᓗ 

ᐊᔾᔨᒌᒃᑎᑦᑎᔪᓂᒃ ᓴᓇᕝᕕᖃᕐᓂᕐᒥᒃ, ᓈᒻᒪᒃᑐᓂᒃ ᓴᓇᓂᕐᒧᑦ ᐃᑲᕋᕐᓂᒃ, ᓇᓕᒧᒌᒃᑐᒥᒡᓗ 

ᐊᑭᓕᖅᓱᖅᑕᐅᕙᖕᓂᕐᒥᒃ ᑕᒪᐃᓐᓄᑦᑎᐊᖅ ᓴᓇᔨᒋᔭᐅᔪᓂᒃ. 

- ᓂᐅᕕᕐᕕᐅᕙᒃᑐᑦ ᐃᒃᐱᒍᓱᑦᑎᐊᕆᐊᖃᖅᑐᖅ ᓴᓇᔨᐅᔫᑉ ᐱᔪᓐᓇᐅᑎᖏᓐᓂᒃ ᐋᖅᑭᒃᓱᐃᔪᓐᓇᕐᓂᕐᒥᒃ, 

ᐊᐃᕙᔾᔪᑎᖃᕈᓐᓇᕐᓂᕐᓗ, ᐃᓚᐅᔪᓐᓇᕐᓂᕐᒥᒡᓗ ᓂᐱᖃᙱᓪᓗᑎᒃ ᓈᒻᒪᒃᓴᙱᓐᓂᕆᔭᐅᔪᓂᒃ. 

- ᓂᐅᕕᕐᕕᐅᕙᒃᑐᑦ ᒪᓂᒪᑎᑦᑎᔭᕆᐊᖃᖅᐳᖅ ᓱᖀᑦᑐᓂᒃ ᐱᕕᒃᓴᓂᒃ ᑲᔪᓯᑎᑦᑎᓗᑎᒡᓗ ᓴᓇᕝᕕᒋᔭᐅᔪᒥᒃ 

ᐃᓚᐃᓐᓇᖅᓯᐅᖅᑐᖃᙱᓪᓗᓂ, ᐸᒡᕕᓵᕆᔪᖃᙱᓪᓗᓂ, ᐊᑐᕐᓂᕐᓗᒃᑕᐅᔪᖃᙱᓪᓗᓂᓗ. 

- ᓂᐅᕕᕐᕕᐅᕙᒃᑐᑦ ᖃᐅᔨᒪᑦᑎᐊᕆᐊᖃᖅᐳᑦ ᓴᓇᔩᑦ ᐊᑐᕈᓐᓇᕋᓗᐊᕐᒪᖔᑕ ᑲᔪᓯᓂᖃᑦᑎᐊᖅᑐᒃᑯᑦ 

ᐊᑐᖅᑕᐅᔪᓐᓇᖅᑐᓂᒃ ᐅᖃᐅᓯᖃᕐᓂᐊᕐᓗᑎᒃ ᓴᓇᕝᕕᒋᔭᐅᔪᒥᒃ ᐊᒃᑐᐊᓂᓕᖕᓂᒃ ᐃᓱᒫᓘᑕᐅᔪᓂᒃ 

ᐅᖃᐱᓘᑎᒋᔭᐅᔪᓂᒡᓘᓐᓃᑦ. 

 

E. ᐃᓅᓯᕐᒧᑦ ᒪᑭᒪᓇᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᖅ 

B2Gold−ᒃᑯᑦ ᐊᖏᖅᓯᒪᓂᖃᖅᑐᑦ ᑲᒪᒋᔭᖃᑦᑎᐊᕐᓂᕐᒥᒃ ᐅᔭᕋᓐᓂᐊᕐᓂᕐᒧᑦ ᐱᓕᕆᔾᔪᓯᕐᓂᒃ ᐃᑲᔫᑎᖃᑦᑎᐊᖅᑐᓂᑦ 

ᐱᕙᓪᓕᐊᑎᑦᑎᓂᕐᒥᒃ ᓄᓇᓕᓐᓂᒃ. ᖃᐅᔨᒪᔪᒍᑦ ᓂᐅᕕᕐᕕᒋᕙᒃᑕᕗᑦ ᐱᒻᒪᕆᐊᓗᖕᒥᒃ ᐱᓕᕆᐊᖃᖅᐸᖕᓂᖏᓐᓂᒃ 

ᓯᕗᒻᒧᐊᒃᑎᑦᑎᕙᓪᓕᐊᓂᕐᒥᒃ ᑕᒪᑐᒥᖓ ᐱᓕᕆᐊᒃᓴᕆᔭᐅᔪᒥᒃ ᑕᐃᒪᐃᓐᓂᖓᓄᓪᓗ, ᓂᕆᐅᒋᔭᐅᕗᖅ: 

- ᓯᕗᓪᓕᖅᐸᐅᑦᑎᐅᑎᕙᒡᓗᒋᑦ ᓴᓇᓕᖅᑎᑦᑎᓂᖅ ᐱᕝᕕᐅᕙᒃᑐᓪᓗ ᓄᓇᓕᖕᓂ ᐃᑲᔪᖅᑐᐃᔪᒪᓂᕐᒧᑦ 

ᑮᓇᐅᔭᓕᐅᕋᓱᖕᓂᕐᒧᑦ ᐊᖏᒡᓕᕙᓪᓕᐊᓂᕐᒥᒃ ᐊᖏᒡᓕᕙᓪᓕᐊᑎᑦᑎᓂᕐᒥᒡᓗ. 

- ᐅᔾᔨᕐᓇᖅᑐᒥᒃ ᐱᓕᕆᖃᑎᖃᖅᑐᖃᕌᖓᑦ ᓄᓇᓕᖕᓂᒃ, ᐱᓕᕆᖃᑎᒋᑦᑎᐊᖅᐸᒡᓗᒋᑦ B2Gold−ᒃᑯᑦ 

ᖃᓄᐃᓕᐅᖅᑕᐅᕙᓪᓕᐊᔪᒪᔪᓄᑦ ᐃᓚᐅᑎᑦᑎᓂᐊᕐᓗᓂ ᐱᖃᖃᑕᐅᔪᓂᒃ ᐊᐅᓚᑦᑎᓂᕐᒥᒡᓗ 

ᐅᖃᐱᓘᑎᒋᔭᐅᔪᓂᒃ ᓇᓗᙱᑦᑎᐊᕈᒪᓂᕐᒧᑦ ᑐᓴᐅᒪᑎᑦᑎᓂᖅ ᐃᒃᐱᒋᔭᖃᑦᑎᐊᕋᓗᐊᕐᒪᖔᑦ, 

ᑕᑯᒃᓴᐅᑦᑎᐊᕋᓗᐊᕐᒪᖔᑦ, ᑲᔪᓯᓂᖃᑦᑎᐊᕋᓗᐊᕐᒪᖔᓪᓗ. 

 

F. ᓇᖕᒥᓂᖃᕐᓂᕐᒧᑦ ᓱᓕᑦᑎᐊᕐᓂᖅ ᐃᓕᖅᑯᓯᑦᑎᐊᕆᖕᓂᕐᓗ 

ᓂᐅᕕᕐᕕᐅᕙᒃᑐᑦ ᒪᓕᒋᐊᖃᖅᐳᖅ ᖁᑦᑎᓂᖅᐹᒥᒃ ᐊᑐᖅᑕᐅᕙᒃᑐᓂᒃ ᐃᓕᖅᑯᓯᑦᑎᐊᕆᖕᓂᕐᒧᑦ ᐱᓕᕆᖃᑎᖃᓕᕌᖓᒥᒃ 

ᓴᓇᔨᓂᒃ, ᐊᓯᖏᓐᓂᒃ ᐱᖁᑎᖃᖅᑎᑦᑎᔨᓂᒃ, ᒐᕙᒪᒃᑯᓐᓂ ᒪᓕᒋᐊᓕᖕᓄᓪᓗ ᐱᔪᓐᓇᐅᑎᓕᖕᓂᒃ, ᑲᒻᐸᓂᒋᔭᐅᔪᒥᒡᓗ. 

- ᐊᔾᔨᒌᒃᑎᑦᑎᓂᖅ: ᓂᐅᕕᕐᕕᐅᕙᒃᑐᑦ ᐊᔾᔨᒌᒃᑎᑦᑎᔭᕆᐊᖃᖅᐳᖅ ᓇᖕᒥᓂᖃᕐᓂᕐᒧᑦ ᐱᓕᕆᔾᔪᓯᕐᓂᒃ 

ᓴᖅᑭᐅᒪᑎᑦᑎᓂᒃᑯᑦ, ᓂᐅᕐᕈᑎᖃᕐᓂᒃᑯᑦ, ᐊᒻᒪ ᐊᑭᑦᑐᕋᐅᑎᓂᒃᑯᑦ. 

 

- ᐃᒻᒥᒃᑯᑦ ᐊᒡᕕᐊᕆᔭᖃᕐᓂᖅ: ᓂᐅᕕᕐᕕᐅᕙᒃᑐᑦ ᓴᓇᔨᖏᑦ ᐱᓕᕆᔭᕆᐊᖃᖅᐳᑦ ᐊᔾᔨᒌᒃᑎᑦᑎᓗᑎᒃ 

ᐊᔾᔨᒌᒃᑎᑦᑎᙱᓪᓗᑎᒡᓗ ᐱᑕᖃᖅᑎᑦᑎᑦᑕᐃᓕᒪᓗᑎᒡᓗ ᖃᓄᑐᐃᓐᓇᖅ ᐱᓪᓚᑦᑖᕐᓂᒃ ᐃᓱᒪᒋᔭᐅᔪᓂᒡᓘᓐᓃᑦ 

ᐃᖢᐊᕆᔭᐅᓯᒪᓂᑦᑐᓂᒃ ᓇᖕᒥᓂᕆᔭᒥᓐᓄᑦ ᐱᓕᕆᓂᕆᕙᒃᑕᒥᓐᓄᑦ ᑲᒻᐸᓂᒋᔭᐅᔪᒧᑦ. ᓂᐅᕕᕐᕕᐅᕙᒃᑐᑦ 



 

ᓂᐅᕕᕐᕕᐅᕙᒃᑐᓄᑦ ᒪᓕᒃᑕᐅᔭᕆᐊᓖᑦ  ᒪᒃᐱᕋᖅ 4 5−ᓕᖅᓯᒪᔪᓂᒃ 

ᖃᐅᔨᑎᑦᑎᑲᐅᑎᒋᔭᕆᐊᖃᖅᐳᖅ ᑲᒻᐸᓂᒥᒃ ᖃᐅᔨᒍᑎᒃ ᖃᓄᑐᐃᓐᓇᖅ ᖃᓄᐃᓕᖓᓂᕆᔭᐅᔪᒥᒃ 

ᓂᕆᐅᒋᔭᐅᑐᐃᓐᓇᕆᐊᓕᖕᒥᒡᓘᓐᓃᑦ ᓴᖅᑭᑎᑦᑎᓇᔭᕐᓂᖓᓂᒃ ᐃᖢᐃᒋᔭᐅᓯᒪᔪᒥᒃ ᑲᒻᐸᓂᒋᔭᐅᔪᒧᑦ 

ᓂᐅᕕᕐᕕᐅᕙᒃᑐᒧᓪᓗ. 

 

- ᑐᓴᐅᒪᔭᐅᔭᕆᐊᖃᙱᑦᑐᑦ ᑎᑎᖅᑲᙳᖅᑎᑕᐅᔪᓪᓗ: ᓂᐅᕕᕐᕕᐅᕙᒃᑐᑦ ᐱᓯᒪᔭᕆᐊᖃᖅᑐᖅ ᑕᒪᐃᓐᓂᑦᑎᐊᖅ 

ᓇᖕᒥᓂᕆᔭᐅᔪᓂᒃ ᑐᓴᖅᑕᐅᔪᒃᓴᓂᒃ B2Gold−ᒃᑯᓐᓄᑦ ᑲᙳᓇᖅᑑᑎᑕᐅᓯᒪᓂᐊᖅᖢᑎᒡᓗ, ᑭᓯᐊᓂ 

ᑲᒻᐸᓂᒋᔭᐅᔪᖅ ᐊᖏᖅᓯᒃᐸᑦ ᓴᖅᑭᑎᑦᑎᓂᐊᕐᓂᕐᒥᒃ ᑕᐃᒪᐃᑦᑕᕆᐊᖃᖅᑎᑕᐅᒃᐸᓪᓘᓐᓃᑦ ᒪᓕᒐᑎᒍᑦ. 

ᓂᐅᕕᕐᕕᐅᕙᒃᑐᑦ ᓴᖅᑭᑎᑦᑎᔭᕆᐊᖃᙱᑦᑐᖅ ᐱᕙᓪᓕᐊᔪᓂᒃ ᐊᓯᖏᓐᓂᒡᓘᓐᓃᑦ ᑎᑎᕋᖅᓯᒪᔪᓂᒃ 

ᑕᑯᒃᓴᐅᑎᑦᑎᔪᓂᒃ ᐊᑎᖓᓂᒃ ᑕᖅᓴᖓᓂᒡᓘᓐᓃᑦ B2Gold−ᒃᑯᑦ ᓇᖕᒥᓂᖁᑎᖏᓐᓂᒡᓘᓐᓃᑦ 

ᐊᖏᖅᑕᐅᓯᒪᙱᑎᓪᓗᒋᑦ. ᓂᐅᕕᕐᕕᐅᕙᒃᑐᑦ ᓴᖅᑭᑎᑦᑎᔭᕆᐊᖃᙱᑦᑐᖅ ᐊᔾᔨᙳᐊᕐᓂᒃ ᐱᖁᑎᓂᒃ 

ᐱᔨᑦᑎᕋᕐᓂᕆᔭᐅᕙᒃᑐᓂᒡᓗ ᐊᔾᔨᓕᐅᖅᑕᐅᓯᒪᔪᓂᒃ B2Gold−ᒃᑯᑦ ᓴᓇᕝᕕᒋᔭᖓᑕ ᐃᓂᖓᓂᒃ 

ᐊᖏᖅᑕᐅᓯᒪᙱᑎᓪᓗᑎᒃ. 

 

- ᑎᑎᕋᖅᑕᐅᓯᒪᔪᑦ ᐊᒻᒪ ᐃᖅᑲᓇᐃᔭᕐᕕᐅᑉ ᐃᓗᐊᓂ ᐊᐅᓚᑕᐅᔪᑦ: ᓂᐅᕕᕐᕕᐅᕙᒃᑐᑦ ᓴᖅᑭᑎᑦᑎᔭᕆᐊᖃᖅᑐᖅ 

ᑲᔪᓯᑎᑦᑎᓗᑎᒡᓗ ᕿᒥᕐᕈᐊᒐᕐᓂᒃ ᑎᑎᕋᖅᓯᒪᔪᓂᒡᓗ ᑕᒻᒪᖅᑕᖅᓯᒪᙱᑦᑐᓂᒃ ᑕᑯᒃᓴᐅᑎᑦᑎᔪᓂᒃ 

ᓇᒧᙵᖅᐸᓪᓕᐊᓂᕆᔭᖏᓐᓂᒃ ᐱᓕᕆᓯᒪᓂᕆᕋᑦᑕᖅᑕᖏᓐᓄᓪᓗ ᑲᒻᐸᓂᒋᔭᐅᔪᒧᑦ, ᐋᖅᑭᐅᒪᑎᑦᑎᓗᑎᒡᓗ 

ᑲᔪᓯᑎᑦᑎᓗᑎᒡᓗ ᓈᒻᒪᒃᑐᓂᒃ ᐊᑐᖅᑕᐅᕙᒃᑐᓂᒃ ᑖᒃᑯᓇᓂᑦᑕᐃᓐᓇᖅ ᐅᓂᒃᑲᐅᓯᖃᖅᐸᖕᓂᕐᒧᑦ. 

ᓂᐅᕕᕐᕕᐅᕙᒃᑐᑦ ᑎᑎᕋᕆᐊᖃᕋᔭᖅᑐᖅ ᐅᓂᒃᑳᕈᑎᖃᕐᓗᑎᒡᓗ ᓱᓕᔪᓂᒃ ᑕᒻᒪᖅᑕᖅᓯᒪᙱᓪᓗᑎᒃ, 

ᓱᓕᑦᑎᐊᕐᓗᑎᒃ, ᑐᕌᕆᔭᖃᑦᑎᐊᕐᓗᑎᒡᓗ. 

 

- ᑐᓐᓂᖅᑯᓯᐊᑦ ᑭᐱᙳᐃᔭᖅᑎᑦᑎᓂᕐᓗ: ᓂᐅᕕᕐᕕᐅᕙᒃᑐᖅ ᑐᓂᓯᔭᕆᐊᖃᙱᑦᑐᖅ ᓇᖕᒥᓂᖅ ᑐᓐᓂᖅᑯᓯᐊᓂᒃ, 

ᐱᕚᓪᓕᖅᑎᑦᑎᓂᕐᒥᒃ, ᐊᓯᖏᓐᓂᒡᓘᓐᓃᑦ ᐊᑭᓕᖅᑕᐅᔾᔪᑎᓂᒃ ᑲᒻᐸᓂᐅᑉ ᓴᓇᔨᖓᓐᓂᒃ ᐊᒃᑐᐃᔾᔪᑕᐅᓇᓱᒃᑐᓄᑦ 

ᓇᖕᒥᓂᕆᔭᐅᔪᒧᑦ ᐃᓱᒪᓕᐅᕈᑕᐅᔪᒧᑦ. 

 

- ᐱᕋᔭᒃᑎᑦᑎᑦᑕᐃᓕᒪᓂᖅ: ᓂᐅᕕᕐᕕᐅᕙᒃᑐᖅ ᒪᓕᒋᐊᖃᖅᑐᖅ ᑕᒪᐃᓐᓂᑦᑎᐊᖅ ᐊᒃᑐᐊᓂᓕᖕᓂᒃ 

ᐱᕋᔭᒃᑎᑦᑎᑦᑕᐃᓕᒪᓂᕐᒧᑦ ᒪᓕᒐᕐᓂᒃ, ᐃᓚᒋᔭᐅᓪᓗᓂ ᑲᓇᑕᐅᑉ Corruption of Foreign Public Officials 

Act−ᖓᓂᒃ (CFPOA), ᐊᒥᐊᓕᒐᐅᑉ Foreign Corrupt Practices Act−ᖓᓂᒃ (FCPA), ᐊᒥᐊᓕᒐᐅᑉ 

Foreign Extortion Prevention Act−ᖓᓂᒃ (FEPA), ᓄᓇᓕᖕᓂᓗ ᒪᓕᒐᕆᔭᐅᔪᓂᒃ ᐃᓂᒋᔭᒥᓂ 

ᐱᓕᕆᕝᕕᒋᔭᒥᓂ. ᑕᐃᒪᐃᓕᐅᖅᑎᓪᓗᒋᑦ, ᓂᐅᕕᕐᕕᐅᕙᒃᑐᑦ ᐊᑭᓖᔭᕆᐊᖃᙱᑦᑐᑦ ᓱᓕᓂᖃᕆᐊᖃᙱᖢᑎᒡᓗ 

ᒐᕙᒪᒃᑯᑦ ᐱᓕᕆᔨᖏᓐᓄᑦ ᐃᓱᒪᓕᐅᕈᑎᒋᔭᖏᓐᓂᒃ ᐱᔾᔪᑎᖃᕐᓗᑎᒃ ᐱᖁᑎᓂᒃ ᐱᔨᑦᑎᕋᐅᑎᓂᒡᓘᓐᓃᑦ 

ᓂᐅᕕᕐᕕᐅᕙᒃᑐᒧᑦ ᑲᒻᐸᓂᒧᑦ. ᓂᐅᕕᕐᕕᐅᕙᒃᑐᑦ ᑐᓴᖅᑎᑦᑎᔭᕆᐊᖃᖅᐳᑦ ᑲᒻᐸᓂᒥᒃ ᓇᓕᐊᑐᐃᓐᓇᖅ 

ᑐᑭᒧᐊᖅᑎᑦᑎᔨᖏᑦ, ᐱᓕᕆᔨᖏᑦ, ᓇᖕᒥᓂᖃᖃᑕᐅᔪᑦ, ᐅᕝᕙᓘᓐᓃᑦ ᐊᐅᓚᑦᑎᔨᒻᒪᕆᖏᑦ ᐃᓱᒪᒋᔭᐅᒃᐸᑕ 

“ᒐᕙᒪᒃᑯᓐᓄᑦ ᐱᓕᕆᔨᐅᓂᕋᖅᑕᐅᒃᐸᑕ” ᐱᕋᔭᒃᑎᑦᑎᑦᑕᐃᓕᒪᓂᕐᒧᑦ ᒪᓕᒐᑎᒍᑦ. ᐊᑐᓂ ᓂᐅᕕᕐᕕᐅᕙᒃᑐᑦ 

ᒪᓕᒋᐊᖃᕆᕗᑦ ᐱᓕᕆᔾᔪᓯᖏᓐᓂᒃ ᐅᑯᓄᖓ B2Gold−ᒃᑯᑦ ᐱᕋᔭᒃᑎᑦᑎᑦᑕᐃᓕᒪᓂᕐᒧᑦ ᐊᑐᐊᒐᖓ ᐊᒻᒪ 

ᐱᑦᑎᐊᙱᓴᙱᓪᓗᑎᒃ ᓯᓚᐃᕐᕆᓂᕐᒥᒃ ᐊᒻᒪ ᐱᕋᔭᖕᓂᕐᒥᒃ. 

3 ᑕᒻᒪᖅᓯᒪᔪᖅᓯᐅᖅᑕᐅᓂᖅ ᐊᒻᒪ ᓱᒋᐊᖅᑕᐅᔾᔪᑏᑦ ᒪᓕᙱᑦᑐᓄᑦ 

B2Gold−ᒃᑯᑦ ᑐᕌᒐᖃᖅᐳᑦ ᐱᓕᕆᖃᑎᖃᕐᓂᕐᒥᒃ ᓂᐅᕕᕐᕕᐅᕙᒃᑐᓂᒃ ᐊᒥᖅᑳᖃᑎᖃᖅᑐᓂᒃ ᐱᒻᒪᕆᐅᒋᔭᖏᓐᓂᒃ ᐊᒻᒪ 

ᐊᖏᖅᓯᒪᓂᕆᔭᖏᓐᓂᒃ ᐃᓕᖅᑯᓯᑦᑎᐊᕆᖕᓂᒃᑯᑦ, ᒪᓕᒐᑎᒍᑦ, ᐊᒻᒪ ᑲᒪᒋᔭᖃᑦᑎᐊᕐᓂᒃᑯᑦ ᓇᖕᒥᓂᖃᕐᓂᕐᒧᑦ 

ᐱᓕᕆᔾᔪᓯᕐᓂᒃ. ᓂᐅᕕᕐᕕᐅᕙᒃᑐᑦ ᓂᕆᐅᒋᔭᐅᕗᑦ ᒪᓕᖁᔭᐅᓪᓗᑎᒃ ᑳᓐᑐᓛᒋᔭᐅᔫᑉ ᒪᓕᒋᐊᖃᖅᐸᒃᑕᖏᓐᓂᒃ 

ᐊᑐᕈᓐᓇᖅᑐᓂᒡᓗ ᒪᓕᒐᕐᓂᒃ ᒪᓕᒋᐊᖃᖅᐸᒃᑐᓂᒡᓗ, ᐊᑕᐅᓰᓐᓇᒃᑰᖃᑎᖃᐃᓐᓇᖅᐸᒡᓗᑎᒡᓗ ᐊᑐᖅᑕᐅᕙᒃᑐᓂᒃ 

ᐋᖅᑭᒃᑕᐅᓯᒪᔪᓂᒃ ᑕᕝᕙᓂ ᓂᐅᕕᕐᕕᐅᕙᒃᑐᓄᑦ ᒪᓕᒃᑕᐅᕙᒃᑐᓂ. ᖃᐅᔨᒪᑦᑎᐊᕈᒪᓂᕐᒧᑦ ᒪᓕᑦᑎᐊᕋᓗᐊᕐᒪᖔᑕ, 

B2Gold−ᒃᑯᑦ ᐱᔪᓐᓇᐅᑎᖃᖅᐳᑦ ᐃᒪᓐᓇ: 

- ᓇᓗᙱᑦᑎᐊᖅᑐᖃᖅᐸᒡᓗᑎᒃ ᒪᓕᑦᑎᐊᕋᓗᐊᕐᒪᖔᑕ ᓂᐅᕕᕐᕕᐅᕙᒃᑐᓄᑦ ᒪᓕᒃᑕᐅᕙᒃᑐᓂᒃ ᑖᒃᑯᑎᒎᓇᖅ 

ᐅᓂᒃᑲᐅᓯᖃᖅᐸᖕᓂᒃᑯᑦ, ᑕᒻᒪᖅᓯᒪᔪᖅᓯᐅᕐᓂᒃᑯᑦ, ᖃᐅᔨᓴᖅᓯᓂᒃᑯᓪᓗ. 

- ᖃᐅᔨᓴᕐᓗᒋᑦ ᓂᐅᕕᕐᕕᐅᕙᒃᑐᑦ ᐱᓕᕆᓂᕆᕙᒃᑕᖏᑦ ᑐᙵᕕᒋᓗᒋᑦ ᑖᒃᑯᐊ ᑐᙵᕕᒋᔭᐅᔪᑦ 

ᐃᓚᐅᑎᑕᐅᓂᓕᒫᖏᓐᓂ. 

- ᐊᐱᕆᕙᒡᓗᑎᒃ ᑕᒻᒪᖅᓯᒪᓱᐃᖅᑎᑦᑎᓂᕐᒥ ᑭᐅᓯᔪᒪᓂᕐᒧᑦ ᐊᒃᑐᖅᓯᑐᐃᓐᓇᕆᐊᓕᖕᓂᒃ ᐱᔾᔪᑕᐅᔪᓂᒡᓘᓐᓃᑦ 

ᒪᓕᙱᓐᓂᕆᔭᐅᔪᓂᒃ. 

- ᐱᓕᕆᖃᑎᖃᑦᑎᐊᖅᐸᒡᓗᑎᒃ ᓱᓕᑦᑎᐊᕐᓗᑎᒡᓗ ᓂᐅᕕᕐᕕᐅᕙᒃᑐᓂᒃ ᐃᖢᐊᙱᓕᐅᕈᑎᐅᔪᓂᒃ 

ᐋᖅᑭᒃᓯᒪᓕᖅᑎᑦᑎᔪᒪᓂᕐᒧᑦ ᑎᓕᐅᕆᕙᒡᓗᑎᒡᓗ ᑲᔪᓰᓐᓇᖅᑐᒥᒃ ᐱᐅᓯᒋᐊᖅᑎᑦᑎᕙᓪᓕᐊᓂᕐᒥᒃ. 

ᒪᓕᙱᓐᓂᖅ ᑐᙵᕕᖏᓐᓂᒃ ᐊᑐᕆᐊᓕᖏᓐᓂᒡᓗ ᓂᐅᕕᕐᕕᐅᕙᒃᑐᑦ ᒪᓕᒃᑕᐅᕙᒃᑐᓂᒃ B2Gold−ᒃᑯᑦ 

ᓄᖅᑲᖅᑎᑦᑎᑐᐃᓐᓇᕆᐊᖃᖅᐳᖅ ᐊᖏᖃᑎᒌᒍᑎᒥᒃ ᐃᓱᒪᖅᓲᑎᒋᓗᓂᔾᔪᒃ. 

  

https://s204.q4cdn.com/324791784/files/doc_downloads/govdoc/policies/anti-corruption-20230801.pdf


 

ᓂᐅᕕᕐᕕᐅᕙᒃᑐᓄᑦ ᒪᓕᒃᑕᐅᔭᕆᐊᓖᑦ  ᒪᒃᐱᕋᖅ 5 5−ᓕᖅᓯᒪᔪᓂᒃ 

ᐊᑐᖅᑕᐅᔪᒃᓴᖅ A 

ᐊᖏᖅᑕᐅᓂᖓ B2Gold ᑯᐊᐳᕇᓴᒃᑯᑦ ᓂᐅᕕᕐᕕᐅᕙᒃᑐᓄᑦ ᒪᓕᒃᑕᐅᔭᕆᐊᓕᖏᓐᓄᑦ 

ᐊᑎᓕᐅᖅᓯᒪᔪᖅ ᓇᓗᓇᐃᖅᓯᕗᖅ ᐅᖃᓕᒫᖅᓯᒪᓂᕐᒥᓂᒃ ᑐᑭᓯᐅᒪᓂᕐᒥᓂᒡᓗ B2Gold−ᒃᑯᑦ ᓂᐅᕕᕐᕕᐅᕙᒃᑐᓄᑦ 

ᒪᓕᒃᑕᐅᔭᕆᐊᓕᖏᓐᓂᒃ, ᑐᓴᐅᒪᑎᑦᑎᑦᑎᐊᕐᓂᕐᒥᒃ ᐊᑐᕆᐊᖃᖅᑕᒥᓂᒃ ᓴᓇᔨᓄᑦ ᐊᒻᒪᓗ/ᐅᕝᕙᓘᓐᓃᑦ 

ᑳᓐᑐᓛᖃᒃᑲᓐᓂᖅᑐᓄᑦ ᐱᓕᕆᐊᒃᓴᖃᖅᑎᑕᐅᔪᓄᑦ ᐱᓕᕆᖁᔭᐅᓪᓗᑎᒃ B2Gold−ᒃᑯᓐᓄᑦ, ᐊᖏᖃᑎᖃᖅᖢᑎᒡᓗ 

ᒪᓕᑦᑎᐊᕐᓂᐊᕐᓂᕋᖅᖢᑎᒃ ᒪᓕᒋᐊᓕᖕᓂᒃ. 

 

ᑲᒻᐸᓂᐅᑉ ᐊᑎᕆᔭᖓ: 

ᐅᕙᒍᒋᔭᖓ: 

ᐊᑎᖓ ᒪᓕᒐᓕᕆᔨᐅᑉ: 

ᐃᓂᒋᔭᖓ: 

ᐊᑎᓕᐅᕐᓂᖅ: 

ᐅᑉᓗᖓ: 


